
Hondoko itsasoa

Koldo Aldalur 
KAZETARIA

Zaizkigu botere hobietatik,
ez dute su-etenik nahi, ez
dute beren estrategia aldatu-
ko, ez dute ezker abertzale legalik onar-
tuko. Eta deklarapen horiekin bat, atxi-

loketak egin dituzte hedabideak bozgorailu. Ez dute
ohiko galdeketa sistema aldatu. Torturatu egin dituz-
te hobipeko kazetarien mututze kronikoa lagun. Izan
ere, poliziak metodologia horretan heziak ditugu, eta
demokraziak eskatzen duen ofizioa ez dute usaintzen
ere, buztana zut eta luzatutako eskuari hozka egiten
dion zakurraren antzean. Ez dakit nik ETArena
negoziazioaren ondorioa den, baina nago botere

hobian ez dutela aldakuntzarik nahi eta
orain artekoan jarraitzeko determina-
zioan daudela. Ez da erraza izango

betikotasuna desikasi eta inpunitatearen latza berdin-
tsuen arteko harremana bilakatzen ikasi, gizaki orok
irabazita dituen oinarrizko eskubideak errespetatuz,
galdeketa inteligenteei bidea eman, torturatzailea
gaizkile patologikotzat joz botere hobien lokatzak
eta gorotzak betiko garbitu eta desagerraraztea. Ez
da eri txarragorik bere gaixotasuna onartzen ez
duena baino, eta osasungile lanjerosagorik eritasuna
bertutetzat duena baino. Eta hauen esku daukagu
gure osasun demokratikoa. RIP. n

Argi mintzo

ila duroko ederrena baino nahiago
nuke iritzi artikulu hau zaharra
balitz argia ikusi baino lehen. Urak
baretu diren seinale pozgarria litza-
teke arraun mundurako.

Donostiako banderaren bigarren jardu-
naldia amaitu bezain azkar Jose Luis Kortak
eginiko adierazpenek hautsak harrotu eta
urak lokaztu dituzte. Baina ez ziren izan
urteko bandera garrantzitsuena lortu
ezaren berotualdiaren ondorio.

Sailkapen egunetik lehen jardunaldi-
ra doan tartean aipatu zigun Kaikuko
entrenatzaileak susmo txarra hartzen
ziela San Miguel ligako azken txanpari
eta Kontxako zita handiari. Ez genuen,
egia esan, sakakortxoarekin tiraka ibili
beharrik izan Ortzaikakoak bere beldu-
rrak aireratzeko.

Bere susmotan, arerio zuen arraun
talderen batek ibilbide profesional ilun
samarreko sendagile entzutetsu bat eka-
rri zuen mutilen errendimendua handi-
tzen laguntzeko, edo agertzea komeni
ez zena tapatzeko. Berak ziur ez zekiela
zertan zebiltzan, baina sendagile hori
auzitan dabilela beste bi kasu direla
medio, eta horregatik, ba hori! Susmo txarra
hartzen ziola egoerari.

Harrezkero nire buruan bueltaka dabilena
zera da: kirol medikuntza pribatua medikuntza
publikoaren aurretik al dabil oraindik? Posible

al da sendagile baten lanaren eraginez kiro-
lari talde batek hainbesteko aldea ateratzea
eta kontroletan zertan dabiltzan ez igartzea?
Egia al da tratamenduak eraman dezakeela
kirolaria bere mugatik kanpo dauden esfor-
tzuak egitera? Neurriz kanpo ibiliaren
ondorio larriak behin baino gehiagotan
errepikatu direla azken urteetan? Olatu

zakar horretan murgiltzeko erabakia
kirolariarena da, edo klubarena? Damu
naiz Kortari galdetu ez izanaz.

Berarekin hitz egin nuen hartan
beste zalantza bat ere sortu zitzaidan:
talde bakar bati buruz ari ote zen, pare
batez, edo orokorra ote da arraun
munduari hartzen dion ustel usaina?

Argi dagoena da Kortak garai txa-
rrean zabaldu duela zalantzaren itzala,
eta dotoreagoa izango zela, bere
garaian, galdera hauen erantzunak pla-
zaratzea.

Bere hitzak indartuko dituen proba-
rik ez badu, alde egin aurretik bota
egin beharko lukete, tostetan eta leho-
rrean aritzen diren arraunlari eta ardu-
radunen ohorea baitago jokoan.

Agian gehiegi ari gara hitz egiten
Jose Luis Kortari buruz, eta ondorioz, gutxiegi
aipatzen Urdaibaik Kontxa eta San Miguel liga
irabazi dituela.

Momentuz hori da arraunzaleok ziur daki-
gun bakarra. n

«
Kortarekin hitz egin nuen

hartan beste zalantza bat ere 

sortu zitzaidan: talde bakar 

bati buruz ari ote zen, pare 

batez, edo orokorra ote da 

arraun munduari hartzen 

dion ustel usaina?

